
ایگزیکٹو خلاصہ
تمباکو اور نیکوٹین کی کمپنیاں دنیا بھر میں بچوں کو اپنی مصنوعات کا عادی بنانے کے لیے اشتہارات اور پروموشن کے ذریعے 

نشانہ بناتی ہیں۔ اس مقصد کے لیے وہ اپنی مصنوعات کی تشہیر کرتے ہیں اور انہیں اسکولوں اور کھیل کے میدانوں کے قریب 
دکانوں پر آسانی سے دستیاب بناتے ہیں۔

یہ رپورٹ مشرقی بحیرۂ روم کے تین ممالک—مصر، اردن اور پاکستان—میں پرائمری اور سیکنڈری اسکولوں کے قریب تمباکو 
اور نیکوٹین کی مصنوعات کی تشہیر اور پروموشن کا جائزہ پیش کرتی ہے۔ یہ خطہ اپنی نوجوان اور تیزی سے بڑھتی ہوئی آبادی 
کی وجہ سے تمباکو کی صنعت کا خاص ہدف ہے۔ تمباکو کمپنیاں اس خطے میں اپنی موجودگی بڑھاتی جا رہی ہیں، جس کی وجہ 

سے سستی اور آسانی سے دستیاب مصنوعات میں اضافہ ہو رہا ہے۔

تحقیق سے پتا چلا ہے کہ تمباکو کی صنعت مختلف حربے استعمال کرتی ہے تاکہ بچوں تک رسائی حاصل کرے، انہیں اپنی 
مصنوعات آزمانے پر آمادہ کرے اور انہیں عمر بھر کے لئے اپنا گاہک بنا لے:

• EMRٌٌٌ میں اسکولوں کے قریب جن زیادہ تر دکانوں کا سروے کیا گیا، وہ تمباکو اور/یا نیکوٹین کی مصنوعات فروخت 	
کرتی ہیں۔ 

• اردن میں، سروے کیے گئے انُ ریٹیلرز میں سے ٪86 جو ای سگریٹ فروخت کرتے ہیں، ذائقہ دار ای سگریٹ بھی 	
بیچتے ہیں 

• پاکستان میں، سروے کیے گئے ٪65 ریٹیلرز نے تمباکو اور نیکوٹین کی مصنوعات کو ٹافیوں، اسنیکس اور/یا کھلونوں 	
کے قریب رکھا ہے 

• مصر میں، سروے کیے گئے ٪85 ریٹیلرز  کھلی سگریٹ فروخت کرتے ہیں؛ پاکستان میں یہ شرح ٪99 ہے 	

بچوں کو تمباکو کی صنعت کے نشانے پر آنے اور اس کے عادی بننے سے بچانے کے لیے، ممالک کو درج ذیل مؤثر اقدامات 
کرنے چاہییں: 

• ایسی پابندیاں لگانا جو دکانوں کی تعداد اور ان کے مقامات کو محدود کریں، خاص طور پر وہ جو بچوں کے قریب ہوں۔	

• عمر کے حساب سے فروخت پر پابندی اور اس پر سختی سے عمل درآمد۔	

• تمباکو فروخت کرنے کے لیے لائسنس لازمی قرار دیںا۔	

• یہ طے کرنا کہ تمباکو کہاں اور کب فروخت ہو سکتا ہے۔	

• دکانداروں کے ترغیبی پروگراموں پر پابندی لگانا۔	

• تمباکو کی تشہیر، فروغ اور کفالت )TAPS( پر مکمل پابندی اور اس پر مؤثر عمل درآمد، جس میں کاؤنٹرز پر نمائش 	
اور اشتہارات بھی شامل ہوں

• ذائقہ دار مصنوعات پر پابندی عائد کرنا۔	

تعارف
دنیا کے کئی حصوں میں تمباکو کے استعمال میں مسلسل کمی متوقع ہے، لیکن مشرقی 

بحیرہٴ روم کے خطے )EMR( میں سب سے کم کمی متوقع ہے، جہاں اندازاًً 31٪ 
آبادی تمباکو استعمال کرتی ہے۔1 درحقیقت، یہ واحد خطہ ہے جہاں مردوں میں تمباکو 

کے استعمال میں اضافہ متوقع ہے۔2 

ہر سال مصر، اردن اور پاکستان میں 2 لاکھ 13 ہزار سے زیادہ افراد سگریٹ نوشی 
سے جان گنوا دیتے ہیں۔ اس کے باوجود ان ممالک کی نوجوان اور بڑھتی ہوئی آبادی 

کو تمباکو کی صنعت نئے گاہک بنانے کا موقع سمجھتی ہے۔3, 4, 5

کم عمر نسل کو تمباکو کی صنعت کی ان کوششوں سے بچانے کے لیے، جن کے 
ذریعے وہ انہیں زندگی بھر کی لت میں مبتلا کرنا چاہتی ہے، مصر، اردن اور پاکستان 
نے کچھ قوانین نافذ کیے ہیں تاکہ نوجوانوں کو سگریٹ نوشی شروع کرنے سے روکا 
جا سکے۔ ہر ملک نے پرائمری اور سیکنڈری اسکولوں میں سگریٹ نوشی پر پابندی، 
سگریٹ کے پیکٹوں پر نمایاں صحت سے متعلق انتباہات، اور تمباکو کی تشہیر، فروغ 

اور کفالت )TAPS( پر مختلف سطحوں پر پابندیاں عائد کی ہیں۔6, 7, 8 

لیکن اسکول سے دو منٹ کے فاصلے پر نوجوان جو کچھ دیکھتے ہیں، وہ انہیں ایک 
بالکل مختلف پیغام دیتا ہے۔ 

طلباء کسی کیوسک کے باہر لٹکے رنگین بینرز دیکھ سکتے ہیں جو سگریٹ کی 
تشہیر کر رہے ہوں؛ کسی اسٹریٹ وینڈر کے پاس ٹافیوں کے ساتھ آنکھوں کی سطح 

پر رکھی ہوئی ذائقہ دار ای سگریٹس دیکھ سکتے ہیں؛ یا کریانے کی دکان کے کاؤنٹر 
پر کاغذ کے کپ میں رکھی کھلی سگرٹ دیکھ سکتے ہیں — جو سستی بھی ہوں اور 

فوراًً خریدنے کے لیے موجود بھی۔

ان دکانوں پر جو چیز نظر نہیں آتی، وہ بھی اہم ہے۔ اکثر جگہوں پر عمر کی حد 
بتانے والے بورڈ موجود نہیں ہوتے۔ اور جہاں مصنوعات رکھی جاتی ہیں، انہیں اس 

طرح رکھا جا سکتا ہے کہ صحت سے متعلق انتباہات نظر نہ آئیں۔ 

یہ تمباکو کی صنعت ہے جو ان نوجوانوں کو ایک اور پیغام دینے کی کوشش کر رہی 
ہے: تمباکو آزما کر دیکھیں۔ 

مشرقی بحیرہٴ روم کے خطے میں نوجوانوں کو نشانہ بنانے کے لیے ریٹیل 
مقامات کا استعمال

ریٹیل مقامات، جیسے کریانہ اسٹورز، منی مارکیٹس، کیوسک اور اسٹریٹ وینڈر، ان 
سب جگہوں سے براہ راست اپنے نئے گاہک کو نشانہ بنا رہی ہے۔ 9۔ پوائنٹ آف سیل 

وہ جگہ ہے جہاں کمپنیاں براہِِ راست صارفین کو اشتہارات دکھاتی ہیں، اپنی برانڈز کو 
نمایاں کر کے رکھتی ہیں، قیمتوں میں رعایت دے کر مصنوعات کو مزید سستا بناتی 

ہیں اور دکان کے عملے کو زیادہ فروخت پر ترغیبات دیتی ہیں۔

تمباکو کی صنعت کے لیے سب سے اہم مارکیٹ نوجوان نسل ہے  کیونکہ اس کا پورا 
مستقبل ان بچوں کو اپنی مصنوعات کا عادی بنانے پر منحصر ہے۔ مصر، اردن اور 
پاکستان میں کی گئی تحقیق نے ان حربوں کا جائزہ لیا ہے جن کے ذریعے یہ صنعت 

ریٹیل مقامات کے ذریعے بچوں کو نشانہ بناتی ہے۔ 

تینوں ممالک میں ایک مشترکہ نتیجہ: بہت سے بچے اپنے اسکولوں سے صرف چند 
منٹ کے فاصلے پر ہی تمباکو کی تشہیر اور مصنوعات کا سامنا کرتے ہیں۔ 

صنعت اپنے مستقبل کے منافع کو محفوظ بنانے کے 
لیے نوجوانوں کو ہدف بناتی ہے

نوجوانوں کو اپنی نشہ آور مصنوعات کا عادی بنانا اس صنعت کے کاروبار کا بنیادی 
حصہ ہے۔ اگر تمباکو کمپنیاں نئے صارفین کو نہ لیں، تو جب موجودہ صارفین تمباکو 

چھوڑ دیں یا اس کے نقصانات سے جاں بحق ہو جائیں تو یہ صنعت ختم ہو جائے۔

صنعت کا دعویٰٰ ہے کہ وہ نوجوانوں کو نشانہ نہیں بناتی۔ تاہم شواہد سے ظاہر ہوتا 
ہے کہ یہ صنعت منظم طریقے سے پروموشنز اور مصنوعات اس طرح تیار کرتی 

ہے کہ وہ نوجوانوں کو پسند آئیں، اور اُنُ قوانین کی مخالفت کرتی ہے جو اُنُ کی 
حفاظت کرتے ہیں۔10 تمباکو اور نکوٹین کمپنیاں ذائقہ دار مصنوعات کی تشہیر اور 

فروخت کرتی ہیں، یہ جانتے ہوئے کہ وہ نوجوانوں کو پسند آتی ہیں۔11 انہوں نے 
نوجوانوں کے لیے منعقدہ تقریبات، جیسے میوزک فیسٹیول اور مشہور فٹ بال ٹیموں 

کی سرپرستی کی ہے، جن میں قاہرہ کی ایسٹرن کمپنی اسپورٹنگ کلب بھی شامل ہے۔ 
انہوں نے انفلوئنسرز کو پیسے دے کر اپنی نشہ آور مصنوعات کی سوشل میڈیا پر 

تشہیر کرائی اور نوجوانوں کو آن لائن مواد اور اشتہارات سے نشانہ بنایا۔12, 15,14,13 

ریٹیل مقامات انہیں اپنے سب سے کم عمر ممکنہ گاہکوں تک پہنچنے کا موقع دیتے 
ہیں اور اکثر یہ تمباکو کنٹرول قوانین سے بچ نکلنے کا ذریعہ بنتے ہیں۔ 2022 کی 

ایک تحقیق میں پایا گیا کہ بڑی تمباکو کمپنیاں 42 ممالک میں اسکولوں اور کھیل 
کے میدانوں کے قریب دکانوں پر بچوں کو سگریٹ کی تشہیر کر رہی تھیں۔ ان میں 
سے زیادہ تر کم اور درمیانی آمدنی والے ممالک ہیں، جہاں دنیا کے موجودہ تمباکو 

استعمال کرنے والوں کی اکثریت رہتی ہے۔  17,16,

 مشرقی بحیرۂ روم کے نوجوان خاص طور پر اس مارکیٹنگ کے
 زیادہ نشانے پر ہیں۔

اس خطہ میں وہ تمام چیزیں ہیں جو صنعت کو مطلوب ہے:

• ایک نوجوان اور بڑھتی ہوئی آبادی: خطے کی تقریباً ایک تہائی آبادی کی 	
عمر 15 سے 29 سال کے درمیان ہے — یہ صنعت کے لیے ایک اہم 

عمرانی گروہ ہے، کیونکہ زیادہ تر تمباکو استعمال کرنے والے 21 سال 
کی عمر سے پہلے ہی آغاز کرتے ہیں۔18 

• ایک ایسا ماحول جس میں تمباکو کا استعمال عام اور معمول کی بات ہے: 	
EMR دنیا میں تمباکو کے استعمال کی بلند ترین شرحوں میں سے ایک 

ہے۔ اردن اور مصر میں مردوں کے درمیان تمباکو کے استعمال کی شرح 
خطے میں سب سے زیادہ ہے، بالترتیب ٪57 اور ٪48، یا ممکنہ طور 
پر اس سے بھی زیادہ۔ اگرچہ تمباکو کے استعمال میں صنفی فرق کافی 
زیادہ ہے، لیکن خواتین میں حقہ )واٹر پائپ( کے استعمال کی شرح بڑھ 

رہی ہے۔ 19,20,

•  غیر مؤثر تمباکو کنٹرول پالیسیاں: اس خطے میں تمباکو دیگر خطوں کے 	
مقابلے میں زیادہ سستا ہے، اور وہ پالیسیاں جو نوجوانوں کو بچانے کے 
لیے مؤثر مانی جاتی ہیں، جیسے فلیور پر پابندی اور کھلی سگریٹ کی 

فروخت پر پابندی، یہاں موجود نہیں۔ جو قوانین موجود ہیں ان پر بھی اکثر 
مکمل عمل درآمد نہیں ہوتا۔21, 22

مزید یہ کہ خطے میں نوجوانوں میں حقہ )واٹر پائپ( کے استعمال میں اضافہ ہو رہا 
ہے، جس کی ایک وجہ ذائقہ دار حقہ تمباکو کا آنا اور اس کے استعمال پر ناکافی 

ضوابط ہیں۔ اندازہ ہے کہ 13 سے 15 سال کے بچے سگریٹ کے مقابلے میں زیادہ 
حقہ پیتے ہیں۔23, 24 

یہ حالات نوجوانوں میں تمباکو اور نکوٹین کی مصنوعات کے استعمال کو بڑھاوا 
دینے کے لیے سازگار ہیں، اور ریٹیل مقامات پر صنعت کی مارکیٹنگ اس عمل کو 

مزید تیز کر دے گی۔

صنعت ایسی ریٹیل حکمتِِ عملیاں استعمال کرتی ہے جو 
لت لگانے کے لیے تیار کی گئی ہیں 

ریٹیل مقامات پر نوجوان جو تمباکو  اور نکوٹین کی مصنوعات اور ان کے اشتہارات 
دیکھتے ہیں، وہ اتفاقیہ نہیں ہوتا۔ یہ صنعت طے کرتی ہے کہ ریٹیلرز اس کی 

مصنوعات کو کس طرح پیش کریں اور ان کی جگہ اس طرح بہتر بناتی ہے تاکہ وہ 
اپنے ہدف شدہ گاہکوں کو متوجہ کر سکیں۔ 

یہ صنعت دنیا بھر میں یہ کام کئی طریقوں سے کرتی ہے:25

مقام: تمباکو کی صنعت باقائدہ حکمت عملی کے تحت وہ دکانیں چنتی ہے 
جو ایسے مقامات پہ واقعہ ہو جہاں مخصوص گاہک کو نشانہ بنایا جا سکے۔ 
یہ اسکولوں اور کھیل کے میدانوں کے قریب دکانداروں کو مراعات دیتی ہے تاکہ وہ 

دکانوں کے باہر سگریٹ کے بینرز لگائیں یا ذائقہ دار مصنوعات بچوں کی آنکھوں کی 
سطح پر رکھیں، تاکہ بچوں اور نوجوانوں کو اپنی طرف متوجہ کیا جا سکے۔26

اشارے اور ڈسپلے: تمباکو کمپنیاں دکانوں کو مراعات دیتی ہے تاکہ وہ اپنی 
Ad مرضی سے اپنی مصنوعات کی نمائش کر سکیں۔ وہ دکانداروں کو ادائیگی

کرتے ہیں یا دیگر فوائد دیتے ہیں تاکہ دکان کے اندر اور باہر برانڈڈ بینرز اور بورڈ 
لگائیں اور مصنوعات کو کاؤنٹر جیسے نمایاں مقامات پر رکھیں۔ وہ اپنے شوخ رنگوں 

والے اشتہارات اور ڈسپلے اسٹینڈ بھی ڈیزائن کرتے ہیں تاکہ دکانوں میں استعمال 
ہوں۔27

رعایت اور پروموشنز: صنعت اسٹورز اور صارفین دونوں کو رعایت کی 
پیشکش کرکے اپنی سیلز بڑھانے کی کوشش کرتی ہے۔ کمپنیاں اسٹور میں 
نمایاں ڈسپلے اسپاٹس کے بدلے میں ریٹیلرز کو رعایت کی پیشکش کر سکتی ہیں، یا 

اس خیال کے ساتھ کہ خوردہ فروش صارفین کے لیے اپنی قیمتوں کو کم کر دیں گے، 
جس سے مصنوعات کو مزید قابل رسائی بنایا جا سکتا ہے۔ وہ فروخت کے مقام پر 

گاہکوں کو رعایتیں بھی پیش کر سکتے ہیں، جیسے "ایک خریدیں، ایک مفت حاصل 
کریں" کے سودے یا بڑی تعداد میں خریداری میں رعایت۔28

سنگل اسٹکس: ریٹیلرز کو براہِِ راست یا بالواسطہ طور پر سگریٹ الگ 
الگ سنگل اسٹکس کی صورت میں فروخت کرنے کی ترغیب دینا انہیں 
نوجوانوں کے لیے زیادہ آسانی سے دستیاب اور سستا بنا دیتا ہے، جس سے امکان 

بڑھ جاتا ہے کہ وہ سگریٹ آزما کر مستقل صارف بن جائیں۔

یہ صنعت دنیا بھر کے نوجوانوں تک پہنچنے میں مدد کے لیے ان حربوں کا استعمال 
کرتی ہے۔ مصر، اردن اور پاکستان سے حاصل ہونے والی ذیل میں بیان کردہ تحقیق 

اس بات کو واضح کرنے میں مدد دیتی ہے کہ صنعت کس پیمانے پر نشانہ بنا رہی 
ہے—اور خطے کی کم عمر نسل کو کتنا بڑا خطرہ لاحق ہے۔

مصر، اردن اور پاکستان میں اسکولوں کے قریب 
صنعت کی مارکیٹنگ سے متعلق نتائج 

بگ ٹوبیکو  مشرقی بحیرۂ روم )EMR( میں سرمایہ کاری کر رہی ہیں اور  
کم عمر بچوں اور نو جوان نسل کو نشانے پر رکھے ہوئے ہیں

بگ تمباکو EMR میں اپنی موجودگی کو بڑھا رہا ہے، تمباکو کی کمپنیاں خرید رہا 
ہے اور دوسروں کے ساتھ سرمایہ کاری کر رہا ہے اور شراکت کر رہا ہے۔ مثال 

کے طور پر، 2012 میں، جاپان ٹوبیکو انٹرنیشنل نے مصری واٹر پائپ تیار کرنے 
والی کمپنی النخلہ کو حاصل کیا۔ 2019 میں، برٹش امریکن ٹوبیکو )BAT( کے زیر 
ملکیت یمنی سگریٹ بنانے والی کمپنی نے اردن میں ایک نئی فیکٹری کھولی۔ 2022 

میں، BAT نے لبنان کو برآمد کرنے کے لیے اردن میں اپنی فیکٹری میں Regie کی 
مصنوعات تیار کرنے کے لیے، لبنان کی سرکاری تمباکو کمپنی، Regie کے ساتھ 
شراکت کا اعلان کیا۔ I2021 میں بی اے ٹی )BAT( نے پاکستان کے اسلام آباد میں 

اپنا نیا دفتر قائم کیا، اور 2023 اور 2024 میں فلپ مورس انٹرنیشنل نے انکشاف کیا 
کہ اس نے بالترتیب مصر کی یونائیٹڈ ٹوبیکو کمپنی اور ایسٹرن کمپنی میں حصص 

خریدے ہیں۔   2024 میں، جاپان ٹوبیکو انٹرنیشنل )JTI( نے اعلان کیا کہ وہ مراکش 
میں ایک نئی فیکٹری کا آغاز کر رہا ہے۔﻿29,30,31,32,33,34,35

یہ بھی مانا جاتا ہے کہ تمباکو کی صنعت خطے میں غیر قانونی تمباکو تجارت میں 
شامل ہے، جو سستی مصنوعات کی دستیابی کو بڑھاتی ہے،  اور نوجوانوں میں 

استعمال کو فروغ دیتی ہے۔  ممکنہ صنعتی شمولیت کے علاوہ،  BAT JTI اور فلپ 
مورس SA )جو PMI کی ذیلی کمپنی ہے( نے 2020 میں ایک رپورٹ تیار کروائی، 

جو خطے کے کچھ حصوں میں غیر قانونی تجارت کے پیمانے پر دستیاب اعداد و 
شمار کے چند ذرائع میں سے ایک ہے۔  چونکہ اس رپورٹ کی مالی معاونت تمباکو 
کی صنعت نے کی،اس رپورٹ میں استعمال کیے گئے اعداد و شمار کی درستگی پر 
سوالات اٹھے ہیں کیونکہ تمباکو کمپنیاں غیر قانونی تجارت کے حجم کو بڑھا چڑھا 
کر پیش کرنے میں دلچسپی رکھتی ہیں۔: غیر قانونی تجارت کو تمباکو پر ٹیکس سے 
جوڑ کر، صنعت ان دعووں کو اس بات کے "ثبوت" کے طور پر استعمال کرتی ہے 

کہ تمباکو پر ٹیکس کم ہونا چاہیے یا بڑھنا نہیں چاہیے۔ 36,37,38

ان تمام صنعتی سرگرمیوں نے تمباکو کی سستی مصنوعات کی تشویشناک فراوانی کو 
جنم دیا ہے، خاص طور پر اسکولوں کے قریب۔ 

نوجوانوں کو ہدف بنانے میں صنعت کے جارحانہ رویے کو مدنظر رکھتے ہوئے، 
مصر، اردن اور پاکستان کے محققین یہ جاننا اور بے نقاب کرنا چاہتے تھے کہ 

اسکولوں کے قریب دکانوں پر صنعت کون سی حکمتِِ عملیاں استعمال کر رہی ہے۔ 

طریقہ کار

محققین نے وہ طریقۂ کار اپنایا جو جانز ہاپکنز یونیورسٹی اور "تمباکو سے پاک 
بچوں کی مہم" کی جانب سے کی گئی مشابہہ تحقیقات سے اخذ کیا گیا تھا۔33 خلاصہ 

یہ کہ محققین نے متعدد اسکولوں کا انتخاب کیا اور ہر ایک کے گرد 100 سے 150 
میٹر کے دائرے میں، مطالعے کے مطابق، ایک نقشہ تیار کیا۔ تربیت یافتہ ڈیٹا جمع 
کرنے والوں نے اس دائرے کے اندر موجود فروخت کی جگہوں کا دورہ کیا۔ درج 

ذیل پوائنٹس آف سیل کا دورہ کیا گيا: مصر – گروسری اسٹورز )جیسے سپر مارکیٹ 

یا منی مارکیٹ(، کیوسک، ریڑھی والے یا عارضی دکانیں اور تمباکو کی خصوصی 
دکانیں؛ اردن – سپر مارکیٹیں )منی مارکیٹ(، کیوسک اور تمباکو کی خصوصی 

دکانیں؛ پاکستان – گروسری اسٹورز )سپر مارکیٹیں اور منی مارکیٹیں(، ریڑھی والے 
اور کیوسک۔ بعد ازاں ڈیٹا جمع کرنے والوں نے دستاویزی شکل میں درج کیا کہ ان 
میں سے کتنی جگہوں پر تمباکو یا نیکوٹین کی مصنوعات فروخت ہو رہی تھیں، اور 

وہ بچوں کو لبھانے کے لیے کون سے حربے استعمال کر رہے تھے۔ 

اعلیٰٰ سطحی نتائج

شناخت شدہ اسکولوں کی تعداد

پوائنٹس آف سیل کی تعداد )POS( جو تمباکو اور نیکوٹین کی مصنوعات فروخت کرتے ہیں

پاکستاناردنمصر
147268 )%69 سروے شدہ خوردہ فروش(455 )%56 سروے شدہ خوردہ فروش(

POS کا فیصد جس نے ذائقہ دار پروڈکٹس فروخت کیے )ان دکانوں میں سے جو ہر پروڈکٹ بیچ رہی تھیں(

پاکستاناردنمصر
خوشبودار سگریٹ: 60%

خوشبودار HTP اسٹکس: 11%

ای مائع/ای سگریٹ: 18% 

خوشبودار سگریٹ: 49.6%

خوشبودار HTP اسٹکس: 55.6%

ای سگریٹ: 86.4% 

تقابلی جائزہ نہیں لیا گیا

ان POS کا فیصد جہاں تمباکو کی مصنوعات بچوں کی آنکھوں کی سطح )زمین سے تقریباًً 1 میٹر اوپر ( پر رکھی گئی تھیں

پاکستاناردنمصر
35%23%95%

ٹافیوں، اسنیکس اور/یا کھلونوں کے قریب دکھائے جانے والے تمباکو کی مصنوعات کے ساتھ POS کا فیصد

پاکستاناردنمصر
%31 - سگریٹ50%

%30 - حقہ تمباکو مولاسس

65%

سنگل اسٹکس فروخت کرنے والے تمباکو بیچنے والے POS کا تناسب 

پاکستاناردنمصر
85%20%99.5%

10094133
پاکستاناردنمصر

موجودہ پالیسیوں کا خلاصہ

اسکولوں/کھیل کے میدانوں کے قریب تمباکو فروخت کرنے سے متعلق موجودہ قواعد
پاکستان42اردن41مصر40

اسکولوں اور یونیورسٹیوں کے 250 میٹر کے دائرے کوئی نہیں
میں تمباکو فروخت کرنے پر پابندی ہے، جبکہ نئی اور 
ابھرتی ہوئی تمباکو اور نیکوٹین مصنوعات کے لیے یہ 

پابندی 500 میٹر تک ہے۔

اسکولوں کے 50 میٹر کے اندر تمباکو یا "کسی اور نشہ 
آور دھوئیں والی چیز" کی فروخت پر پابندی ہے۔

POS پر تمباکو کے اشتہارات پر موجودہ پابندی 

پاکستاناردنمصر
POS اشتہارات – ہاں

خوردہ پروڈکٹ ڈسپلے – نہیں 

POS اشتہارات- ہاں

خوردہ پروڈکٹ ڈسپلے- نہیں

POS اشتہارات – ہاں

خوردہ پروڈکٹ ڈسپلے – نہیں

ذائقہ دار مصنوعات پر موجودہ پابندی

پاکستاناردنمصر
نہیںنہیںنہیں

سنگل اسٹک کی فروخت پر موجودہ پابندی

پاکستاناردنمصر
ہاںہاںنہیں



l1 اسکولl1 اسکول

 کیس اسٹڈی 

مصر میں خوردہ فروش 
مقامات کی کثافت

مصر میں محققین نے 100 اسکولوں کے 100 میٹر کے اندر 807 دکانوں کا جائزہ 
لیا۔ یہ اسکول پانچ صوبوں کے شہری اور دیہی علاقوں میں واقع ہیں: قاہرہ، الجیزہ، 
قلیوبیہ، الشرقیہ اور بنی سوئیف۔ تینوں ممالک میں سے، جن کا جائ زہ لیا گیا، مصر 

میں اسکولوں کے قریب تمباکو اور نیکوٹین کی مصنوعات فروخت کرنے والے 
ریٹیلرز کی کثافت سب سے زیادہ پائی گئی۔ 

ہر اسکول کے قریب اوسطاًً 4.8 ریٹیلرز تمباکو فروخت کرتے پائے گئے، جبکہ اردن 
میں فی اسکول 2.3 ریٹیلرز اور پاکستان میں فی اسکول 2 ریٹیلرز تھے۔ مصر میں 
سروے کیے گئے اسکولوں میں سے نصف کے قریب چار سے  ایسی فروخت کے 

کی جگہیں تھیں جہاں تمباکو بیچا جاتا ہے

سب سے زیادہ فروخت ہونے والی تمباکو کی مصنوعات یہ تھیں: سگریٹ )٪97(؛ حقہ تمباکو  
)%30(؛ اور ایچ ٹی پی اسٹکس )%23(۔

خوردہ فروش مقامات اور ان کی کثافت بطور صنعت کی حکمت عملی

صنعت ریٹیل مقامات کو اس کمیونٹی میں جڑیں مضبوط کرنے کے لیے استعمال کرتی 
ہے، جسے وہ اپنا عادی بنانا چاہتی ہے۔ یہ اسکولوں کے قریب تمباکو کی فروخت کی 

جگہیں بڑھا کر بچوں تک رسائی حاصل کرنے کی کوشش کرتی ہے۔

تحقیقات سے ظاہر ہوا ہے کہ اسکولوں کے قریب سگریٹ کے زیادہ اشتہارات ہائی 
اسکول کے طلبہ )عمر تقریباًً 14 تا 18 سال( میں زیادہ تمباکو نوشی سے جڑے ہوئے 

ہیں۔ اس کے برعکس، کم ریٹیلرز کا مطلب ہے کہ تمباکو نوشی کی شرح بھی کم 
ہے۔43,44

گلوبل یوتھ ٹوبیکو سروے )2014 (GYTS کے مطابق )جو مصر میں کیا گیا سب 
سے حالیہ GYTS ہے(، 13 سے 15 سال کی عمر کے ٪13.6 نوجوان تمباکو کی 

مصنوعات استعمال کرتے تھے۔45 اس کی ایک بڑی وجہ اسکولوں کے قریب ریٹیلرز 
کی زیادہ تعداد ہو سکتی ہے۔۔ سگریٹ نوشی کرنے والوں میں سے تقریباًً ٪85 نے کہا 

کہ انہوں نے سگریٹ کسی دکان، شاپ، ریڑھی والے یا کیوسک سے خریدے۔ مصر 
کے اس قانون کے باوجود، جو 18 سال سے کم عمر افراد کو تمباکو خریدنے سے 
روکتا ہے، 13 سے 15 سال کے ٪86 بچوں نے بتایا کہ انہیں عمر کی وجہ سے 

روکنے کی کوشش نہیں کی گئی۔

دیگر حربے بھی استعمال کیے جاتے ہیں، جیسے کہ ذائقہ دار مصنوعات پیش کرنا، 
مصنوعات کو ایسی جگہ رکھنا جہاں بچے انہیں دیکھ اور پہنچ سکیں، اور نمایاں 
اشتہارات لگانا۔ گزشتہ 30 دنوں میں ریٹیل اسٹور جانے والے نوجوانوں میں سے 

٪64 نے بتایا کہ انہوں نے فروخت کی جگہوں پر تمباکو کے اشتہارات یا پروموشن 
دیکھے۔ 46

سب سے زیادہ فروخت ہونے والی تمباکو مصنوعات

حقہسگریٹ
مولاسیس

HTP اسٹکس

97%

30%
23%

فی اسکول ریکارڈ کیے گئے تمباکو ریٹیلرز کی حد

اسکولوں اور ریٹیلرز کا تناسب

l4.8 ریٹیلرز1 اسکول

16 ریٹیلرز1 ریٹیلر



 کیس اسٹڈی 

اردن میں ذائقہ دار 
مصنوعات

اردن میں، محققین نے عمان کے دو اضلاع میں 94 اسکولوں کی نشاندہی کی۔ انہوں 
نے ان اسکولوں کے 150 میٹر کے دائرے میں فروخت کے 213 مقامات کا معائنہ 

کیا جس سے پتہ چلا کہ 147 پر تمباکو یا نیکوٹین کی مصنوعات فروخت کی جا رہی 
تھیں۔ جہاں تمباکو یا نکوٹین کی مصنوعات دستیاب تھیں، وہاں ذائقہ دار اقسام بھی بڑی 

تعداد میں موجود تھیں۔

سروے کرنے والوں نے حقہ مولاسس کی فروخت کو بھی ریکارڈ کیا اور جانا کہ 
تمباکو یا نیکوٹین فروخت کرنے والی ٪34 دکانیں ذائقہ دار تمباکو کی مصنوعات 

فروخت کر رہی تھیں، جو اکثر دلکش پیکنگ میں دستیاب ہوتی ہیں۔ ان 50 میں سے 
17 مقامات پر، جہاں مولاسس بیچا جا رہا تھا، یہ مصنوعات فرش سے محض 1 میٹر 
کی اونچائی پر رکھی گئیں تیھں  تاکہ بچے بغیر کسی مدد کے انہیں ہاتھ لگا سکیں اور 

حاصل کر سکیں۔ 

ذائقہ دار مصنوعات کو ریٹیل ماحول میں استعمال کرنا تاکہ نوجوانوں کو 
عادی بنایا جا سکے 

ذائقہ نوجوانوں کے لیے تمباکو کو پرکشش بنانے، انہیں اس کا تجربہ کرنے اور 
استعمال شروع کرنے میں اہم کردار ادا کرتی ہے۔48, 47 صنعت یہ جانتی ہے اور 

نوجوانوں کو راغب کرنے کے لیے پھل، کینڈی اور پودینہ جیسے ذائقوں والی 
مصنوعات تیار کرتی ہے اور اس کی تشہیر کرتی ہے۔ اسکولوں کے قریب دکانوں 

میں ذائقہ دار مصنوعات کی دستیابی بچوں کو پھانسنے کے لیے تمباکو کمپنیوں کی 
ایک چال ہے۔ 

ذائقہ دار مصنوعات شاید صنعت کو اردن میں نوجوانوں کے درمیان تمباکو کے 
استعمال میں وسیع صنفی فرق کو کم کرنے میں بھی صنعت کی مدد کر رہی ہے، 

جہاں ماضی میں مردوں میں تمباکو نوشی زیادہ عام رہی ہے۔ سگریٹ اور حقہ نوشی 
)جس میں ذائقہ دار تمباکو کا استعمال زیادہ مقبول ہو گیا ہے( 2002 اور 2012 

کے درمیان 15 سے 19 سالہ لڑکیوں میں دوگنی ہو گئی۔ گلوبل یوتھ ٹوبیکو سروے 
2014 )جو اردن میں کیا گیا سب سے حالیہ GYTS ہے( کے مطابق، تقریباًً 34٪ 
لڑکے )عمر 13 تا 15 سال( تمباکو استعمال کرتے تھے، جبکہ تقریباًً ٪14 لڑکیاں 

ایسا کرتی تھیں۔49 

اردنی مرد دنیا میں تمباکو نوشی کی بلند ترین شرحوں میں سے ایک رکھتے ہیں، اور 
خواتین میں تمباکو کے استعمال میں اضافہ ہو رہا ہے۔ 4 2024 کی ایک تحقیق کے 

مطابق اردن کے زیادہ تر مرد سگریٹ نوشی 16 سال کی عمر سے شروع کرتے 
ہیں۔5 دنیا کے کئی حصوں میں تمباکو  کےاستعمال میں کمی کے باعث تمباکو کی 

صنعت ممکنہ طور پر اردن میں تمباکو اور نیکوٹین کے استعمال  کو برقرار رکھنے 
یا بڑھانے کی خواہشمند ہے۔ اس مقصد کے لیے، صنعت کو نوجوان نسل کے ایک 

بڑے حصے کو اپنی طرف راغب کرنا پڑ رہا ہے۔ 50, 51

اسکولوں کے قریب ذائقہ دار مصنوعات کی پیشکش — اس کے علاوہ سگریٹ اور 
بورڈز کو اس طرح رکھنا کہ وہ دکان کے باہر سے نظر آئیں، مصنوعات کو بچوں کی 

پہنچ میں رکھنا اور دیگر طریقے — صنعت کو زیادہ سے زیادہ نوجوانوں کو اپنی 
طرف کھینچنے میں مدد دیتے ہیں تاکہ پرانے تمباکو نوشوں کی جگہ نئی نسل لے 

سکے اور خطے میں یہ کمپنیاں منافع کماتی رہیں۔ 

سگریٹ فروخت کرنے والی دکانوں کی...

- ای سگریٹ فروخت کرنے والی دکانوں کی...

HTTPs فروخت کرنے والے اسٹورز کی...

 49.6% 
ذائقہ دار سگریٹ 

میسر کرتے ہیں

 86.4% 
ذائقہ دار ای سگریٹ 

فروخت کیا جاتا ہے

 55.6% 
 HTTPs ذائقہ دار

فروخت کیا گیا



 کیس اسٹڈی 

پاکستان میں بچوں کو 
لبھانے والی پروڈکٹ 

پلیسمنٹ

محققین نے پاکستان کے آٹھ شہروں میں 133 اسکولوں کی نشاندہی کی جن میں 
اسلام آباد، مری، لاڑکانہ، پشاور، حافظ آباد، پنڈی بھٹیاں، جلال پور بھٹیاں، اور 

شکر درہ شامل ہیں۔ ان اسکولوں اور ان کے کھیل کے میدانوں کے 100 میٹر کے 
دائرے میں، سروے کرنے والوں نے 268 ریٹیل مقامات نوٹ کئے جیسے سپر 

مارکٹس چھوٹی گروسری دکانیں، ریڑھی والے اور کیوسک، جہاں تمباکو فروخت 
کیا جا رہا تھا۔ 

ان میں سے تقریباًً ہر جگہ تمباکو کی مصنوعات اس طرح رکھی گئی تھیں کہ وہ 
دلکش بھی لگیں اور بچوں کو آسانی سے دستیاب بھی ہوں۔

ایسی منصوبہ بندی شدہ نمائشیں جو تمباکو کو بچوں کی پہنچ میں لے آئیں

تمباکو کارپوریشنز ریٹیلرز کو ترغیبات فراہم کر سکتی ہیں جیسے نقد رقم، مفت 
تفریحی دورے، قیمتوں میں رعایت، اور تحائف جو وہ استعمال کر سکیں، بانٹ سکیں 

یا بیچ سکیں — بدلے میں اپنی پروڈکٹ کو نمایاں جگہ دلوانے کے لیے۔52 

چونکہ پاکستان میں میڈیا میں تمباکو کے اشتہارات پر پابندی ہے، اس لیے پوائنٹ آف 
سیل ڈسپلے اور اشتہارات تمباکو کمپنیوں کے لیے اپنے ہدف صارفین، بشمول بچوں 

تک پہنچنے کا سب سے اہم ذریعہ بن گئے ہیں۔ 

سنگل اسٹکس کی وافر دستیابی )%99.5 سروے شدہ پوائنٹس آف سیل سنگل اسٹکس 
فروخت( اور مفت تمباکو کی مصنوعات کی پیشکش )فروخت کے %8 پوائنٹس پر 

دستاویزی( کے باعث نوجوان آسانی سے تمباکو دیکھ بھی لیتے ہیں اور حاصل بھی 
کر لیتے ہیں۔ یہ آسان دستیابی شاید اس بات کی بڑی وجہ ہے کہ پاکستان میں تقریباًً 

40 فیصد نوجوانوں نے جو کبھی تمباکو نوشی کر چکے ہیں، 10 سال کی عمر سے 
پہلے سگریٹ پینے کی کوشش کی۔53  

سگریٹ، بیڑی اور بے دھواں تمباکو کی مصنوعات اور سائن بورڈز کو فرش سے 1 
میٹر یا اس سے کم کی اونچائی پر رکھنا نوجوانوں کی توجہ حاصل کرنے اور انہیں 
لبھانے کی ایک واضح کوشش ہے۔ یہ اور دیگر مصنوعات صرف آنکھوں کی سطح 
پر بچوں کے لئے قابل رسائی ہیں۔ جب انہیں ٹافیوں، اسنیکس اور اسکول کے سامان 
کے ساتھ رکھا جاتا ہے تو یہ تمباکو کی مصنوعات کو معمول کی چیز کی مانند پیش 
کرتی ہیں اور انہیں لفظی و علامتی طور پر  روزمرہ استعمال کی اشیاء کے برابر لا 

کھڑا کرتی ہیں۔ 

تمباکو کی نمائش بچوں کی آنکھوں کی سطح پر*

تمباکو کینڈی یا کھلونوں کے قریب ڈسپلے

تمباکو کینڈی یا کھلونوں کے قریب ڈسپلے

 95% 
تمباکو کے ڈسپلے 

بچوں کی آنکھوں کی 
سطح پر تھے

 65% 
تمباکو کے ڈسپلے 
کینڈی یا کھلونوں 

کے قریب تھے

 62% 
تمباکو کے ڈسپلے 

میں صحت سے 
متعلق کوئی انتباہ 
نمایاں نہیں تھے

*فرش سے 1 میٹر یا اس سے نیچے

نتیجہ اور سفارشات
یہ نتائج ایک عالمی مسئلہ کی عکاسی کرتے ہیں: تمباکو کی صنعت دنیا بھر میں ریٹیلرز 
کے ذریعے اپنے ہدف تک پہنچتی ہے، جس میں بچے بھی شامل ہیں۔ اسکولوں اور کھیل 
کے میدانوں کے قریب ریٹیلرز کو تمباکو کے اشتہارات اور مصنوعات سے بھر دینا، ذائقہ 
دار مصنوعات کو فروغ دینا، تمباکو اور نکوٹین کی مصنوعات کو ایسی جگہ رکھنا جہاں 

بچے آسانی سے دیکھ اور حاصل کر سکیں، اور سگریٹ کی الگ الگ ڈنڈیاں براہِِ راست یا 
بالواسطہ طور پر بیچنے کو فروغ دینا — یہ سب کچھ تمباکو کمپنیوں کو سب سے کم عمر 

نسل کو اپنی گرفت میں لینے میں مدد دیتا ہے۔ 

پالیسی اور نفاذ کی کمزوریاں لاکھوں بچوں کو ان جگہوں پر صنعت کے حربوں کے سامنے 
بے سہارا چھوڑ دیتی ہیں، جہاں انہیں محفوظ ہونا چاہیے—ان کے اسکول۔ جامع قوانین کے 
بغیر، بچے صنعت کی دھوکہ دہی پر مبنی مارکیٹنگ کا شکار بنتے رہیں گے، اور تمباکو کی 
صنعت اپنا مقصد حاصل کر لے گی: ایک نئی نسل جو زندگی بھر کے لیے اس کی عادی بن 

جائے گی۔ 

تجاویز
بچوں میں تمباکو کے استعمال کو کم کرنے کے لئے اور ریٹیلرز اور صنعت کو جوابدہ ٹھرانے کے لیے ممالک کو ریٹیل قوانین بنانا اور ان کو نافذ کرنا ہونگی۔ 

پالیسی سازوں کو لازمی ہے:

 جغرافیائی- اور کثافت پر مبنی ضوابط کو لاگو کریں:54

فاصلے کے ضوابط: پالیسی سازوں کو چاہیے کہ وہ کھیل کے میدانوں، اسکولوں اور یونیورسٹیوں جیسی جگہوں سے ایک مخصوص 
فاصلے کے اندر ریٹیل آؤٹ لیٹس پر تمباکو اور نیکوٹین مصنوعات کی فروخت اور اشتہارات پر پابندی لگائیں۔ ان قوانین کا اطلاق تمباکو 

اور نیکوٹین کی تمام مصنوعات پر ہونا چاہیے۔ 

کثافت کے ضوابط: پالیسی سازوں کو تمباکو کے ریٹیلرز کو آبادی کی کثافت کے مطابق محدود کرنا چاہیے — مثال کے طور پر، ایک 
مخصوص تعداد میں لوگوں کے لیے ایک تمباکو کے دکان کی اجازت دینا۔ وہ کثافت کو کم کرنے کے لیے تمباکو کے ریٹیلرز کے 

درمیان مخصوص فاصلے کو بھی لازمی قرار دے سکتے ہیں۔

عمر کی بنیاد پر فروخت کی پابندیاں لگانا اور ان پر سختی سے عمل کروانا: تمباکو خریدنے کی کم از کم عمر مقرر کرنا اور اس پر 
مؤثر عمل درآمد یقینی بنانا بچوں کو کسی بھی دکان سے تمباکو خریدنے سے روک دے گا۔

تمباکو فروخت کرنے کے لیے لائسنس لازمی قرار دیںا:55 تمباکو کنٹرول کے لیے WHO کے فریم ورک کنونشن )FCTC( کے 
آرٹیکل 15 کے مطابق، حکومتوں کو چاہیے کہ وہ تمباکو مصنوعات فروخت کرنے والوں کے لیے لائسنس حاصل کرنا لازمی قرار 

دیں۔ اس سے نہ صرف تمباکو کی غیر قانونی تجارت کو روکنے میں مدد ملتی ہے، بلکہ اس سے پالیسی سازوں کو تمباکو کی فروخت 
کے مقامات کی تعداد کا اندازہ لگانے میں مدد ملتی ہے، جس کے بعد اسے منظم کیا جا سکتا ہے۔ خلاف ورزی کی صورت میں لائسنس 

منسوخ بھی کیا جا سکتا ہے۔

ان شرائط کو محدود کرنا جن میں تمباکو فروخت کیا جا سکتا ہے:56 تمباکو فروخت کیے جانے والے گھنٹوں کی تعداد کو محدود کرنا، 
مخصوص دکانوں، جیسے کہ گروسری اسٹورز میں تمباکو کی مصنوعات کی فروخت پر پابندی لگانا اور ایک خریداری میں تمباکو کی 

مقدار کی حد مقرر کرنا یہ اقدامات بچوں کی تمباکو کی رسائی کو مزید مشکل بنا دیں گے۔ 

تمباکو فروشوں کے ترغیبی پروگراموں پر پابندی عائد کرنا: جب صنعت کو ریٹیلرز کو ان کی مصنوعات کی نمائش اور فروخت کے 
طریقہ کار پر اثر و رسوخ کے بدلے مراعات دینے کی اجازت دی جاتی ہے تو تمباکو کی فروخت میں اضافہ ہو سکتا ہے اور تمباکو 

نسبتاًً سستا ہو سکتا ہے۔ 

TAPS کی جامع پابندیوں کو لاگو اور نافذ کریں جن میں اشتہارات اور فروخت کے مقام پر ڈسپلے شامل ہیں:WHO FCTC 57 کے 
آرٹیکل 13 کے  مطابق، ایک جامع پابندی صنعت کو ریٹیلرز اور پوائنٹ آف سیل ڈسپلے کو استعمال کرنے سے روکے گی تاکہ موجودہ 

TAPS پابندیوں کو روکا جا سکے۔ان پابندیوں پر عمل درآمد ایک آزاد ادارہ کرے، جبکہ سول سوسائٹی کو بھی نگرانی کا کردار دیا 
جائے، مثلاًً شکایات درج کرنے کا نظام۔ 

 ذائقے والی مصنوعات پر پابندی لگائیں: تحقیق سے ثابت ہے کہ یہ مصنوعات نوجوانوں کو تمباکو اور نیکوٹین کی طرف کھینچتی ہیں۔ 
اگر مارکیٹ میں یہ ذائقے نہ ہوں تو امکان ہے کہ کم نوجوان تمباکو کا استعمال شروع کریں گے۔ اگرچہ کچھ صارفین ذائقے پر پابندی 

کے بعد سادہ مصنوعات کی طرف جا سکتے ہیں، لیکن بہت سے بچے تمباکو مکمل طور پر چھوڑ دیتے ہیں، جس سے تمباکو نوشی کی 
شرح کم ہو جاتی ہے۔ 58 

اعترافات
یہ رپورٹ کمپین فار ٹوبیکو فری کڈز )CTFK( کے تعاون سے اسٹاپ )STOP( نے تیار کی ہے۔ اسٹاپ ان اشاعتوں کے مصنفین کا 

شکریہ ادا کرتا ہے جنہیں اس رپورٹ کے لیے استعمال اور تجزیہ کیا گیا۔

"مصر میں اسکولوں کے ارد گرد تمباکو پوائنٹس آف سیل پر تمباکو کی صنعت کی موجودگی کی تحقیق" )2024( دعا اے صالح، ایم ڈی، 
پی ایچ ڈی - قاہرہ یونیورسٹی؛ ایمن ایچ السبعی، ایم ڈی، پی ایچ ڈی - قاہرہ یونیورسٹی؛ وائل صفوت، ایم ڈی - مصر ہیلتھ فاؤنڈیشن؛ اور 

امیرہ ہاریڈی، ایم پی ایچ - اینیمل ہیلتھ ریسرچ انسٹی ٹیوٹ نے مرتب کی۔ یہ تحقیق وائٹل اسٹریٹیجیز کی گرانٹ سے ممکن ہوئی۔

"اردن کے اسکول کے بچوں کو تمباکو کی اشتہاری چالوں سے بچانے کی رپورٹ" )2023(ٹوبیکو فری جارڈن نے کینسر کنٹرول آفس، 
کنگ حسین کینسر سینٹر کے تعاون سے تیار کی۔ یہ کام انٹرنیشنل یونین اگینسٹ ٹی بی اینڈ لنگ ڈیزیز )The Union( کی گرانٹ سے 

اسٹاپ )STOP( کی جانب سے کیا گیا۔

"کنڈرگارٹنز، پرائمری اور سیکنڈری اسکولوں کے ارد گرد تمباکو کے اشتہارات، فروخت، مصنوعات کی نمائش اور خریداری کی 
ترغیبات" )پاکستان، 2018( کو کمپین فار ٹوبیکو فری کڈز کی جانب سے معاونت فراہم کی گئی 

STOP )سٹاپنگ ٹوبیکو آرگنائزیشنز اینڈ پروڈکٹس( کے بارے میں

STOP ایک عالمی تمباکو کی صنعت کا نگراں ادارہ ہے جس کا مشن تمباکو کی صنعت کی حکمت عملیوں اور ہتھکنڈوں کو بے نقاب کرنا ہے جو صحت عامہ 
کو نقصان پہنچاتی ہیں۔ STOP  کو بلومبرگ فلاحی ادارے کی جانب سے فنڈ فراہم کیا جاتا ہے اور یہ ایک شراکت داری پر مشتمل ہے جس میں یونیورسٹی آف 

 باتھ کا تمباکو کنٹرول ریسرچ گروپ )TCRG(، گلوبل سینٹر فار گُُڈ گورننس اِِن ٹوبیکو کنٹرول )GGTC(، انٹرنیشنل یونین اگینسٹ ٹی بی اینڈ لنگ ڈیزیز 
)The Union(، اور وائٹل اسٹریٹیجیز شامل ہیں۔ مزید معلومات کے لیے exposetobacco.org وزٹ کریں۔

